 Խնդիրներ են առաջադրում  սովորողները  (Մարտ ամիս)

1. «‎ՎիվաՍել-ՄՏՍ» բջջային կապը (093) -ով սկսվող ամենաշատը քանի՞ հեռախոսահամար կարող է ունենալ:
Հովհաննիսյան Միքայել,Միջի դպրոց, 6-րդ դասարան

Դասավանդողի լրացումը:
«‎ՎիվաՍել-ՄՏՍ» բջջային կապի բոլոր հեռախոսահամարները վեցանիշ թվեր են (առջևի եռանիշ թիվը չհաշված, օրինակ՝ 093-ը):
_ _ _ _ _ _
Յուրաքանչյուր կարգում կարող են լինել 0-9 ցանկացած թվանշան, հետևաբար քանակը կլինի՝ 
10x10x10x10x10x10=10^6=1000.000
Պատասխան՝ 1000.000

2. Դասարանի սովորողներին հավասարապես բաժանեցին 161 գիրք և 230 գրիչ: Քանի՞ սովորող կա դասարանում:
Խաչատրյան Տիգրան, Արևելյան  դպրոց-պարտեզ:
Պատասխան՝  23

3.  Երկու թվերի գումարը հավասար է 1500-ի: Գտե՛ք այդ թվերը, եթե մի թվի 5% հավասար է մյուսի 10%-ին:
Ժամհարյան Նանե, Ավագ դպրոց, 9-րդ դասարան
Պատասխան՝ 1000, 500

4. Գտնելով օրինաչափությունը նշի՛ր հաջորդ թիվը՝ 
100, 101, 103, 107, 115, 122, 127, ____
Թադևոսյան Աննա, Միջին դպրոց, 6-րդ դասարան
Պատասխան՝ 137

5.  Հայկը կոնֆետն իր եղբորից թաքցնելու նպատակով այն դրեց 3 գունավոր արկղերից մեկի մեջ: Կարմիր արկղի վրա նա գրեց «կոնֆետն այստեղ չէ», կանաչի վրա գրեց՝ «կոնֆետն այստեղ է», իսկ կապույտի վրա՝ «կոնֆետը կանաչի մեջ է»: Կոնֆետը ո՞ր գույնի արկղի մեջ է, եթե հայտնի է, որ արկղերի վրա գրվածներից միայն մեկն է ճիշտ, իսկ մյուսները՝ սխալ:
 Մխիթարյան Սամվել, Միջին դպրոց, 6-րդ դասարան
Պատասխան՝  կապույտ




6. Գտե՛ք երեք հաջորդական բնական թվեր, որոնց քառակուսիների գումարը 590 է:
Մկրտչյան Արփի, Միջին դպրոց 8-րդ դասարան
Պատասխան՝ 13, 14, 15

7. Նարեն գիրքը կարդաց երեք օրում: Առաջին օրը կարդաց 0,2 մասը և 16 էջ, երկրորդ օրը՝ մնացածի 0,3 մասը և 20 էջ, երրորդ օրը՝ մնացածի 0, 75 մասը և վերջին 30 էջը: Քանի՞ Էջ ունի գիրքը:
Գրիգորյան Տիգրան, Ավագ դպրոց, 9-րդ դասարան
Պատասխան՝ 270 էջ


8. Երկու ժամ առաջին ծորակը և երեք ժամ երկրորդ ծորակը աշխատելու դեպքում դատարկ ավազանը լցվում է: Եթե երեք ժամ առաջին ծորակը աշխատի, իսկ երկրորդը՝ երկու ժամ, ապա կլցվի դատարկ ավազանի 80%: Միայն առաջին ծորակը որքա՞ն ժամանակում կլցնի դատարկ ավազանը:
 Մարգարյան Սեդա, Ավագ դպրոց, 9-րդ դասարան
Պատասխան՝ 12ժ 30ր

 9. Դավիթը մի թիվ է մտապահել, որը գրվում է առանց զրո թվանշանի և առանց թվանշանների կրկնության: Արամը ուզում է կռահել այդ թիվը, որքա՞ն է հավանականությունը, որ Արամը կկռահի այդ թիվը առաջին անգամից, եթե գիտի, որ այն երկնիշ թիվ է:

Դավիթ Մուրադյան, Միջին դպրոց, 6-րդ դասարան
Պատասխան՝ 1/72

 10. Երբ համերգի տոմսը էժանացրին, ներկաների թիվը 25%-ով ավելացավ, իսկ եկամուտը՝ 15%-ով: Քանի՞ տոկոսով էժանացրին տոմսը:
Աղաջանյան Քեթրին, Ավագ դպրոց, 9-րդ դասարան:

Դասավանդողի լրացումը:
Ենթադրենք համերգի տոմսը a դրամ է, իսկ ներկաների թիվ՝ n:
Ըստ խնդրի պայմանի համերգի տոմսը էժանացնելուց հետո, ներկաների թիվը ավելացել է  25%-ով, իսկ եկամուտը՝ 15%-ով: 

Եկամուտը սկզբում ՝ an
Տոմսը x%-ով  էժանացնելուց հետո կլինի՝  a(1-x/100)
Ներկաների թիվը 25%-ով ավելացնելուց հետո կլինի՝ n(1+25/100)
Եկամուտը վերջում կլինի՝ 1,15an

Կստանանք հետևյալ հավասարումը՝

a(1-x/100). 1,25n=1,15an
1,25(1-x/100)=1,15
125-1,25x=115
10=1,25x
x=10:1,25
x=8%
Պատասխան՝ 8:




